I1-Politika tal-Bniedem

Olivia Borg tintervista lil Maria Grech Ganado

Minkejja li hija maghrufa l-aktar fil-qasam tal-kitba tal-
poezija, Maria Grech Ganado aktar thobb taqra I-proza §
u x-xewqa taghha hija li tikteb rumanz. Ghaliha 1-kitba
hija haga naturali “bhal meta wiehed jiehu nifs hux
jigitieri ma noqghodx nahseb ‘ha niehu nifs” u ‘ghaliex
se niehu nifs.””

Imwielda fl-1943, Maria ppubblikat 6 gabriet ta’ poeziji |
li 3 minnhom huma bl-Ingliz. FI-1999 ippubblikat Izda
Mhux Biss 1i rebhet l-ewwel post fil-Premju Letterarju fit-tagsima tal-poezija
fis-sena 2000. F1-2001 ippubblikat Skond Eva u fl-2005 harget Fil-Hofra Bejn
Spallejha 1i hija gabra ta’ poeziji miktuba bejn 1-2001 u 1-2004. II-gabriet bl-
Ingliz huma Ribcage (2001), Cracked Canvas (2005) u Memory Rape (2005).

Maria tishaq bil-qawwa kollha fuq il-qarrejja impenjati, jigifieri l-qarrejja li
ladarba jagraw it-test jibqghu jahsbu fuqu u mhux ikollhom il-konkluzjonijiet
diga lesti fit-test; it-tmiem miftuh. Grech Ganado tqis l-identifikazzjoni tal-
qarrejja ma” dak li tikteb hi bhala fattur importanti hafna u ghalhekk il-
bniedem jinsab fil-qofol tal-poezija taghha. Ghal Grech Ganado l-aqwa
kumpliment jasal meta xi hadd jghidilha “kemm joghgbuni l-poeziji tieghek,
jesprimu ezatti kif inhoss jiena, kemm nixtieq naf nitkellem hekk!”

Minkejja li tirrapprezenta wahda mill-vucijiet femministi fil-letteratura Maltija
u minkejja i Peter Serracino Inglott jemmen li fil-poezija taghha hemm “il-
protesta femminista li tinstema’ bejn il-linji, fis-silenzju ta” bejniethom,” hi ma
tqisx lilha nfisha bhala femminista. “Jekk ikun ragel iswed, niggieled ghad-
drittijiet tal-proxxmu, jekk tkun mara, niggieled ghad-drittijiet tal-mara. Imma
minhabba I-principju li n-nies kollha twieldu ugwali.” Minhabba f’hekk
tenfasizza li l-persona tal-mara fil-poeziji taghha tiffoka fuq l-esperjenza
taghha bhala bniedma u mhux bhala mara. Il-poeziji “m’humiex geghdin
hemm halli niehu pozizzjoni politika. Il-politika tieghi hija ghad-dritt tal-
bniedem u l-bniedma. Jiena wahda minn dawk illi ghandi dil-passjoni ghall-
gustizzja u dil-passjoni ghal-liberta tal-bniedem li jesprimi ruhu.”

“Ma rridx nghid “il-mara” jew “il-bniedma.” Irrid nghid l-umanita kollha. Ma
rridx nifframmenta l-umanita fi bniedem u bniedma. Issa hawn hafna nisa
ged jiktbu fl-ahhar fl-ahhar, kwazi kwazi izjed nisa milli rgiel li qatt ma kienet
ghax issa hemm l-edukazzjoni ghalihom ukoll hux.”

Fil-poeziji ta’” Maria hemm nisa differenti? Jew mara wahda f'mumenti u
t'esperjenzi differenti? “Nahseb izjed ta’ l-ahhar pero jkun hemm
sitwazzjonijiet 1i jien m’ghaddejtx minnhom, li nisma’ fughom jew naqra



fughom u nimmaginani kieku kelli nghaddi jien, per ezempju xi poezija ta’
omm li tilfet lil binha wagqt il-glied,” tissokta Maria.

Stagsejt lil Maria x'wassalha biex tikteb il-poezija u liema kienet l-ewwel
poezija li kitbet. Tistqarr li fil-bidu kienet tqabbel. “Jien dik inhobbha hafna u
bqajt naghmilha sa llum, gisha konverzazzjoni jew djalogu bejn in-nies bil-
poezija.” L-ewwel poezija li kitbet kienet “Gaea.” Staqsejt lil Maria liema
huma t-temi li l-aktar jippreokkupawha u allura thoss li ghandha taghtihom
spinta f'xoghlijietha. “Jien nahseb l-izjed wahda li nista’ nitkellem fugha ghax
hija dik 1i tinkludi l-ohrajn kollha hija prec¢izament il-frammentazzjoni tal-
potenzjal uman. Issa meta nghid ‘uman’ ged nuza “‘uman’ bhal per ezempiju s-
sigar u l-annimali ma jaghmlu xejn halli jhassru l-abitat naturali taghhom.
Huwa l-annimal uman li jifframenta kollox. It-tema, kemm l-ambjent, kemm
in-nuqqas ta’ ftehim, kemm in-nuqgqas ta’ vizjoni bejn in-nies, il-fatt illi n-nies
jitkellmu fuq id-dritt ta” kulhadd li jkollu l-opinjoni tieghu u mbaghad mhux
lesti jaccettaw id-differenzi ta” haddiehor, dawn huma kollha parti minn dik
il-haga tal-frammentazzjoni. Jien nahseb li l-izjed haga li tinteressani u
ghalhekk inhobb il-metafora ghax il-metafora tara dak li hu simili b’dak li ma
jidhirx simili hija prec¢izament il-fatt li kulhadd ghandu relazzjoni ma’
kulhadd u kollox ghandu relazzjoni ma” kulhadd ukoll. U flok infittxu 1-
pozittiv geghdin incedu wisq malajr f'dil-hajja mghaggla u materjali ghax il-
materjal qatt ma jgib kuntentizza.”

“Jien nahseb li jiena mhux ifframmentata imma ghandi kif qal Kristu “fid-dar
ta” missieri hemm hafna kmamar” u ma nistax nghid l-izZjed wahda 1i jien.
Hemm il-“jien” irrabjata, hemm il-“jien” li thobb 'l uliedha, hemm il-“jien” li
hi rrabjata anki m’uliedha, hemm certa poeziji qas ghadhom hargu fejn
assolutament nesprimi...kollox. Infatti ghandi poezija bil-Malti gieghda
miktuba ghal poeta iehor li hemm mitt halq go fih imma tapplika ghalija
wkoll nahseb,” tkompli Maria.

Maria ma taghmilx distinzjoni bejn l-esperjenza u l-poezija jew bejn ir-realta u
l-fantasija. “Jien ma nemminx 1i tezisti realta oggettiva ghax anki jekk per
ezempju Allahares qatt ikun hemm kraxx, ir-realta tieghi jekk hu bniedem ma
nafux haga, jekk hu bniedem li nafu hag’ohra, jekk hu xi tifel jew t-tifla tieghi
hag'ohra, jigifieri ga fir-realta hemm perspettivi differenti.” Stagsejt lil Maria
jekk tikkonsidrax il-poeziji taghha bhala ottimisti¢i, pessimistic¢i, nostalgici
jew ta” protesta. “Kollox. Kollox, kollha parti tal-mitt hajja tieghi hux. Pero
bhala bniedma pozittiva hafna jien. Xi drabi nistaghgeb bija nnifsi perd meta
nikteb irrabjata jkun ta” terapija wkoll hux” qaltli minnufih Maria.

F'hafna mill-poeziji ta” Maria tohrog vuci kumplessa li hija rifless tal-burdati
differenti li jghaddi minnhom il-bniedem u fl-istess waqt simbolu ta” maturita
kbira. Ghaliex il-poetessa taghzel li tuza din il-vu¢i? “Jiena ma naghzilx li
nuza, jiena nikteb poezija ghalija. Ma niktibhiex ghal haddiehor. Jiena jiguni
per ezempju rrabjata, poezija rrabjata, kuntenta, poezija kuntenta, irrabjata



fuq l-ambjent, ikteb fuq l-ambjent. Pero jkun hemm ukoll zminijiet bhal meta
ktibt “Gaea” fejn gishom ikunu hafna wajers u jaghmlu fuse u jigi d-dawl fejn
il-frammenti jidhru kollha flimkien. Hafna drabi nhoss li haga mhux gejja
minni. Ma nhossnix li jiena ged nohroghom imma haga li naghti hafna kas
hija I-armonija u I-koordinazzjoni tal-kitba u tal-kelma.”

“Jien nikteb poezija minghajr ma nahseb x’qed nikteb jew hekk, imbaghad
inhalliha toqghod jumejn u mbaghad nibda nara x’hiereg minnha u mbaghad
inhalliha toqghod xi gimaghtejn u nerga’ nhares. Ghalhekk xi drabi fit-
traduzzjonijiet li naghmel m’iniex kuntenta bihom ghall-Ingliz ghax ma
jaghtunix ¢ans li joqoghdu” tissokta Maria.

Stagsejt lil Maria jekk ghandhiex xi poezija favorita mill-gabriet Izda Mhux
Biss (1999), Skond Eva (2001) u Fil-Hofra Bejh Spallejha (2005). “Fl-ewwel wahda
“Laringa” u t-tieni wahda Skond Eva jghidu li l-isbah wahda li hemm
“Zigarella” u t-tielet wahda “Ma Niftakar Xejn” li qieghda fuq l-ambjent. Fit-
tielet gabra toghgobni wkoll “Fantazma” avolja qgieghda surreali. Il-poeziji
tieghi izjed ma jmorru ged isiru izjed surreali.”

“Il-lingwa taghna bbazata wkoll fuq hafna ghidut jew affarijiet metaforici. U
meta kont zghira kont affaxxinata minn dik li tista’ tghid “jekk tmur is-suq u
jaghtik hass hazin x’taghmel?” Li tista’ tkun jew is-suq qieghda tixtri jew tkun
issuq, qieghda ssuq u hass hazin jew tigi hassa jew timrad. U dik kienet
bil-Malti tkompli wagqt li jiena qed naghmel esplorazzjoni lingwistika kif din
tista’ tintuza f'kuntesti ohra li terga’ nigu lura ghall-frammentazzjoni qed
tipprova ssir universali” ttemm tghid Maria.

Olivia Borg kitbet tezi tal-Bacellerat fl-Arti dwar “II-Vuci ta” Mara fil-Poezija ta’
Maria Grech Ganado.”

Dan l-artiklu deher fil-pagna letterarja tal-harga tal-21 ta’ Frar, 2009, tal-gazzetta [I-Gensillum.



